
Husein HASKOVIC

PJESME

VLAKOVO 1
Maijci, prispjeloj u mramorje

Sam ne znam otkud ti sred gorja mramorja:
u ledene svijece, bez Ziske duse, djeca

i djece djeca rezu vlastita imena,

pa — mrtvo cvijece koje ne umire,

jo$ — pokoja mramorna suza

kanula s klesareva dljjeta...

Nismo mi svikli ni leZati na vakim mjestima!
Zato urijetko svratim, besputica me nanese,
il zato $to nemam kud drugdje:
M4, asfalt, prave linije — Cista geometrija:
(sve izmjereno, zapisano, sracunato u potljenu
paru)
iako ovdje, med svojima, mislim na jednog
stranca,
njegovu kartezijansku prozirnost i red.
Opet, ukipljen, okrenem dlane, po$utim, pa
ruke svedem
licem. I dijete, Hasan, ne visi od basluka, srice
slova tuda
mu imena, svako prije dodirnuv prsticem.

I da mi je bar neku suzu, makar i suha placa,

da umijem joj lice s onu stranu kapaka.

Al otkud i suza! Sjecanje temeljem u korov
urasta,

makar ovdje ne dali ni travci da pronikne.

Mislim na ono tvoje: Da mi se ogrnut ledinom,

ili: I na ta prsa o koja se busa, busen ¢e!

ili: Da mi se primiti zemlje.

Nista: Samo ta mramorna ukocenost,

bjelina natislih bolnickih postelja.

Pa $ta ti radi$ ovdje sred gorja mramorja! —

a dobru polu Zivota snila humak na samku:

Ne znamo mi ni lezati na vakim mjestima —

mi smo za ukraj, svikli na trnjine, basne o
njima:

da su to crne zjene neduzno umorenih,

kojima ostase o¢i Zedne dunjaluka.

Da se zatravimo maj¢inom dusom, pcelinjom
ljubicom

znamo, ruka za travom da krene, prvljenac roj
da savije

Na ljubicu majku, u svoj domak majko,

u korijenje da urastamo, dzanarikom da
krenemo,

mrcava da se nad nama $uma sklopi —

djetinji pla¢ san nasmrt da nam ne pometa.

Zato urijetko svratim, besputica me nanese,
il zato $to nemam kud drugdje —

dodem da te obidem, a tebe opet nema! -
bas ko za Zivota $to te nikad u kudi

nije bilo.

Jo$ da se nade dobar kamen,

i klesar, za dobru paru, krsko ime
u iver krsa da ti sreze —

jedini biljeg da si zemlja na bila.

VLAKOVO II
Mojoj ljutoj sirotinji

VisigaCe Zanoge Lazi Bisage
Klanci To¢ila Kamenjace
Mr¢ela Tuljci Kavale

nase su zemlje.

Zapori$ plugom, kamen zubima $kripne,
navedes$ vodu, Zedna je przina iskapi,
obdan $to ukosi$, ve¢erom sneses$ na kosi,
vi$e u zemlju turis ve¢ §to iz nje izvadis -




prikrpljeni uz njivice ko li$aj uz kamen
zelenimo - kako usjevi blijede.

Zakopas kuc¢u - kamen na kamenu.

A tek da se iskopa grob!

Zakopas na pet mjesta - go stanac,
nigdje mu zile kucavice! -

Ne iskopa ga, majci, ne zavrtis li mine!
I $ta mu je trebalo danas da mre,

da nas o ljutu jadu zabavi.

Ne da mu pusta u se:

poganio zemlju, menjike prenosio.

Imali stotinu razloga da kuce pozdijemo
i da se odbijemo od ljuta kamena.
A, opet - Gdje ¢e§ ognjem na babovinu!

I ko ¢e ko dragi Bog! -

(Allahu dragi, oprosti nama sirotima,

stoput, u neznanju, oci i ruke digosmo put
neba)

Bog dade rat, rat nam kuce popali -

Gledali s Pogledala kako gore,

niko ni suze da procvrlji:
pao nam je kamen sa srca -
odbili smo se od kamena.

Makar i glavom platili, opet -

dobro smo pazarili:

dokopali se cjelice debelice,

prevalili na ruke dobar komad zemlje,
a pride - s nje nas niko ne moze podic¢i!

I vide valja ovaj zalogaj zemlje
vec sve nase zemlje -
Bisage Visigace Zanoge Kavale

COROVINA

Aliju Kréa, serdara s Veselice,

glad za zemljom svezala za Corovinu.
Na tankoj Corovini nije providio:

nije gradio kuca, da mu ne gore!
Starinu volio, o turskom askeru zbor —

sve — pjevnim glasom, i merhaba bi upjevao.
Uzivao u debelo — Zena, zemlja, kobila!
I Zivot prohrzao za pretilim kobilama —

na sapi da im se baci, petama zarije u slabine.

Dopao ga $inuti suharak —

pripeta za tojagu, kriva,

jedva i sebe nosila po Corovini —

a tek da $ta pod pojasom ponese!
U rakiji, rijetkima, s prstom na ustima,
ko, ima, biva, u selu sina —

al sin mu pod tudim imenom:
rospija, odnijela tajnu pod busen.
Pitam se, ima li sina i da li

iz ogledala, dok se brije,
vremenom roni Alijin lik!

Volio zbor o starini, no ne i slova —
svako mu slovo donosi na olovo!

Alija Kr8o, serdar s Veselice,
neispisan iz knjige rodenih,
neuveden u knjige mrtvih
pa - ni ziv ni mrtav!

Po godinama, mogao bi biti Ziv.

Po godinama, mogao bi biti i mrtav.
S Corovine, stigao ziv do Videza.

Na Videzu, ugazio u crne vode no¢i —
no¢ ga iz sebe jo$ nije isturila.

Ni ziv ni mrtav!

Padcinje razvlaci kosti — vidim njega,

i mesa ve¢ odavno ne uzimam u usta.
Kad god u Vlakovo — spomenem se Alije:
Corav je posao bio Corovina,

Alija, serdare, da mi te je ovdje,

ja, rodne li zemlje debelice —

prije bi nagao smrt ve¢ u njoj kamena,
zubima da je se covjek prihvati,

golim rukama dade se pretati,

a kamena — ni za pod glavu.

Ni Ziv ni mrtav. Zanavjek!

No¢ ga je uhvatila na Videzu.
Mislim na tu no¢ nad no¢ima —
zatvorena u labirintu nodi,

vidim ga kako ¢oreta nevidjelicom,

NOVI MUuaLLIm Br. 16 ¢ 6. ZU-L-Ka’De 1424. /] 29. Decemaar 2003.

m

101



[ - muaLLmova PoEZIjA =

¢eka da ja dignem kuéu u Sadi¢ima,
pa da kroci kroz kapiju noci -

na vrata da mi pokuca

i da mi zapjeva ime.

A — dotle!...

USTIMA ZEMLJE

Mrtva je progovorila tiSinom -
Kad odem smrt svoju da odlezim
naprslinom bic¢a caklena svijeta
prvi put kazace ti se praznina -
oglasit se zubom sipca §to ¢ami
u ku¢noj gredi ¢camovine i fino
tkanje godista u iskoni to¢i prah.

U kudi gluhonijemoj tisina ce leci -
jo$ neko vrijeme sahat na zidu hodi
umjesto srca koje je stalo doimlje se
kao preostalo bilo kuce na vodi -
dok se i to ne ustavi

Pusto$ poslije mene lijepom ¢e me reci -
olovo majcine suze napokon srce ti stize
suza tvoja bez roditelja

sad sama se sobom hrani -

nijedna u mo¢i da umije ga da zamladi
svaka uzaludan vid mu je rani

Sad sam mrtva i ne moZe$ me ostaviti
kamenicu jatku ledenicu

izgubljenu u okusu mlijeka

trazi¢e$ me u vinskoj lozi

preselit u zakletvu u suzu u Fatihu
pokoju pjesmu gluha placa

uskrisit nacas u kojemu stihu -

mrtva je rijec pala ti u krilo

Umrijece na kraju i krilo prozora

i vehdi lik $to raspusnu koraku

put ti plijevi dok se od kuce otkidas
sve dok te ne upije morna daljina -
da ti noga vise u zavicaj ne kroci
Majka sam i po smrti mi je da Zivim -

pa ipak ostavi me malo na miru
kad odem smrt svoju da odlezim -
trebalo je tako malo da me vidi§
imala sam samo da umrem -

i

pusto$ iza mene

najljepsom da me kaze.

UKOP

Zadnji mlin kahve, kiacu graha,

dva prsta zejtina, meduprstak olovke
slomljena zrnca, nokat zemlje Trnove
barice, kupu oraha,

bosonoge dane

sve - od srca

mi i Dzanovci smo dijelili.

I $ta si, ako sve ne podijelis!

Tek, srce - na njemu se ne da usparati.
Puno srce, samo se prelijeva preko usana.

Nas, nije dijelilo nista. Ni zemlja.

Kuéom uz kucu, obje pripete uz dzamiju -

ko nokat u meso, jedni u druge urastali,
utjecali se jedni drugim ko u sigurna ulista:
igra do zvijezda, stotina je zlatnih

oplela obruca oko dzamije! -

kad “Zzmurka” bi nas zakopala u bogumilskom
groblju, tesko nas je moglo iS¢eprkati ista. -

Esed, najjac¢i u kamenu, s ramena
uvijek bi nas prebacio do ukopa.
- U red, braco, da vas ukopam!

Nas i Dzanovce nije dijelilo nista. Ni zemlja.
Sama, ne voli kad se dijeli, ali, pusta,
najbrze podijeli.

Danas nam zborno mjesto Vlakovo,

(ono nas jos drzi na okupu)

na sedam konaka od svoje zemlje,

- mrvice prosute uz put nebeske ptice pobrase,
mezarja, nasim tragom, sa zemljom sastavljena -
mi i DZanovci, u bogumilskoj $utnji,




- Eseda, po prvi put nema medu nama,
pa ko da nas nema ni jednoga! -

Lopatama se otimamo oko grumena zemlje -

Eseda da ukopamo,
crna da nas zemlja podijeli!

Ako i ovo ne sanjam,

ako i dalje snom ne zivimo u igri Zzmurke
zakopani u bogumilskom groblju,

da nas ni smrt ne moze i§¢eprkati,

onda -

zemljo, lak§a mu od Zivota budi,
lahka ko tabut moje majke.

NEBO I GRAD

cijelo selo na nebu pociva

s neba i u grad pada

grad je mjesto bez neba

ako i s nebom onda bez zvijezda

on ima svoje nebo od smoga
smozdeno nebo smozganog cela

sunce nit se rada niti zahodi

samo se na sahat gleda

zlatno doba izmjereno pijeskom
kapima vode duljinom sjene

skazaljke otre poput misjeg zuba

u strize isjeckade

iz zlatna sahata bije gvozdeno vrijeme
sunce je tek jedna sijalica

koju je neko zorom zaboravio da utuli
u sun¢an dan samo ne nosis kisobran
kisi li razapni crno nebo kiSobrana
kisa je samo loSe vrijeme

nikakav bozji blagoslov

dobra tek da ulice spere

nocu nebo na zemlju slazi
neonske zvijezde ko Zize uzize

u zvjezdan rukopis

nizan ljudskom rukom

velika i mala kola trepte gradom

mlije¢ni se prolio put rijekom blijeska
zvjezdana pljeva truni ocinji vid

skroz isplavilo staro nebo
necitljiv rukopis savilo

i vi$e niko ne biste

oc¢ima staro nebiste

MJESECI GRAD

I s visoka nebo nas vidi na dva oka -
drugo je oko neba oko konjiku

brodaru bjeguncu ljubavniku

mrak kad na o¢i pada ko sam Boziji dar

S Cetiri crna konja no¢ se svodom krene
da snese na nebu veliko zlatno jaje
zemljina saputnika - da srmi joj taman zar
tek danica da skine ga zori s trepavica

Otresa srebrenu prasinu mladine
sve dok se ne uokrugli u puce
zlatnim nitima ljubavne teze
privezan zemlji za srce

Srebrenim srpom prosena polja Zanje
tek zora ga makne s nebeske pruge
vodonosa iz kuce gornjih voda

oreol ki$ni sutra mu poznamo u mostu duge

Svilenim prstima kise
cvatjem zemlju ispise
umorna mora krene u vale
usnama plime da joj
obljubi zedne obale

Pa po tri dana mrtav od ljubavi

da srebrom i zlatom snova se javi
zemlja ko zemlja - no¢u ko za dana
sama u sebe zagledana

Od jeda od jada se jeo ko mrtvac
ublijedio u ljutu ranu

pa opet joj ne okrenu lesa

onu svoju tamnu stranu

Sred zvjezdane pljeve bacen dukat Zut -
na nebesko gumniste isko¢i i gleda
ima li ikoga ziva da mu obasja put -

a zemlja pri samim tlima
sva osuta mjesecima

I drugo oko neba suzom je iskapalo -

ni Muja ni konja ni kova ni sijela
ko u grob sve u rije¢ pustu palo
Mujo kuje konja po mjesecu
njidti bijelo grlo od stotinu konja
s konjskom potkovom sred cela

RIJEKA I GRAD

s brzacima poskocima

s tirkizom ogledala

s svim granama pritoka
makar bila i stabla zivota

pisa se grad na rijeku

zato je i nije protjerao

da moze pobjegla bi sama
$to nije pusta ponornica
gdje joj pase izvire

gdje ne pase ponire

bistre glave samo u brdima
sijeda je planina misli

no §to god putem bistrila
u gradu joj se smuti

a na izvoru tugo

Ciste suze roni

pisa se grad na suze

mostom nasamarena ukoric¢ena
betonskim koricama ukoricena
valja se mrtva u neznani

ribe same poiskakale na suho
ulile se u gradske ulice

u nakidu krljusti plivaju gradom

nadnesen nad mrtvu rijeku
grad zanesen svojim odrazom
vlastitu odsutnost motri

DRVO I GRAD

Svako je Zivo drvo sjenovito.
Zasijece$ hrast — crven te doceka,
bor — ko svaki zivi stvor

zaljeva ranu suzom smole,

zguljene koZe — i joha je krvava.
Tek, jasika — i ne prineses joj sjekire,
zdrhti se do zadnjega lista.

Drvo je sazeta slika granate rijeke,
zgusnut simbol, dat u jednom pogledu,
rijeka, prizemna projekcija drveta —
zajedno slozeni u simbolu kriza.

Rijeka upreda tanke grane voda

i mo¢nim deblom snosi ih kuci vode -
drvo je put vode navise:

grane mu razvedeni rukavci debla — delta,
kojom se debla utje¢u u nebni okean.

Svako je Zivo drvo sjenovito,

svako — ruka koja bi da zagrebe nebo,
na zemlju da spusti blagodat kise —
noktom lista davljenicki se drzi
sunceve prede —

i svako za me dise.

II.

Hrast je moj otac — ruke mu pod kamenom,
rast mi je iz njegovih Zila.

Jadika — moja majka, sva u kosama,

vi$e ih i ne podrezuje,

rastu joj ispod zemlje.

Jasika, sestra moja, gdje god

u svijetu trepti i zebe —

nada mnom trepti.

A javor — brat moj.

Svoj govor rukama grana.

Usc¢e mu urasta u bradu mahovine —
zelen davor kroz gusle cvili.

Trnjine, moji jadi! -

sestrica, s onoga svijeta,

svake jeseni kroz njih se javi —
trnjine zjena u moje oci sadi.

III.

Niceg mi u Gradu nije Zao ko drveca.
Ognjem i sjekirom protjerano sa svojih
zilita u doljama, u rezervate na brdima.

Sume se sklonile, brdima popele ¢adorje,
pod razvijenim zelenim barjacima, ¢ekaju —
kad isijeku sve drvece, ne preostaje

Gradu, do da se isijeku izmedu se —

pa da se Sume fino na svoje vrate.

nemocno da ikad to postane, Sumu sanja —
s njega tek trepte umrlice!

I kome umire taj $to Zivi sam?

Ovdje se ni drvo na drvo ne oslanja.

Grad je zaimao sve. Osim zraka

sve drugo ima,

pa sad ide u potjeru za Sumama —
pod zelen ¢ador $ume da unese glavu
smoZdenu udarima.

Pa, opet, Suma je, mora biti,
neka seoska urota —
sumljaci bi i u Gradu

da se ogrnu gorom.

U mome kraju jedna lipa
bi mjera svemu —

mrav i brav, insan i péela
imali u njoj uliste —

cijelo selo stalo pod njezin krov.
A Suma se ne da zasaditi, samo drvece.
Sadom postrojeno u kolone, uz ulice,

BILJESKA O AUTORU

Husein Haskovi¢ (Sadi¢i, Fo¢a, 1955.), dosta se kasno uklju¢io u knjizevni Zivot Bosne.
Prva knjiga pjesama Kuca na vodi objavljena je tek 1999. godine u tuzlanskoj izdavackoj kuéi
“Ars”. Njome je Haskovi¢, medutim, pobudio izuzetnu paznju ¢italacke i knjizevnokriti¢arske
javnosti, pa se, bez imalo dvoumljenja, moZe re¢i da je Kuca na vodi jedna od najboljih knjiga
stihova ispisanih na bosanskom jeziku posljednjih deset i vide godina. Autor je u Zavicaju,
Jeziku, Sjecanju, kao vlastitim i univerzalnim kategorijama ¢ovjekova samoprepoznavanja
u svijetu u kojemu Zivi, uspio pronaci zlatnu Zilu one poetske prefinjenosti koja ¢itaoca
zadivljuje otvoreno$cu, gustinom izraza, nepatvorenim, autenti¢nim poetiziranjem Zivota,
njegovih usuda, rubova i mijena.

- U ovom izboru, Novi Muallim donosi Haskoviceve stihove iz nove knjige pjesama Kuca
na dvije vode, koja je ove godine dobila potporu Federalne fondacije za izdavastvo i koja bi se
trebalo da se pojavi uskoro takoder u izdanju izdavacke kuce “Ars” iz Tuzle.

